
S C R I P T A

Numéro Scripta :  1152

Auteur(s) : Henri II, Bayeux (évêque)

Bénéficiaire(s) : Le Plessis-Grimoult, Saint-Étienne (prieuré)

Genre d'acte : charte

Authenticité : non suspect

Datation : [1165-1189]

Action juridique : confirmation

Langue du texte :  latin

Analyse
Henri II, évêque de Bayeux, confirme aux religieux du Plessis-Grimoult des maisons avec leurs dépendances,
situées à Bayeux, et à eux données précédemment.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° CCCLXII, t. 2, p. 82.

Dissertation critique
Datation proposée par V. Bourrienne.

Texte établi d’après a

Henricus, Dei gratia Baiocensis (sic), universis Christi fidelibus, tam præsentibus quam futuris, ad quos præsens
scriptum pervenerit, salutem in summo salutari. Quoniam scripturæ testimonium in sui evidencia memoriæ
humanæ lapsum reparat, et quæ prius acta sunt ad posterorum delegat noticiam, ea, quæ apud Baiocas ecclesiæ
de Plaissicio et canonicis regularibus ibi Deo servientibus pia fidelium temporibus nostris largicio contulit in
elemosinæ perpetuæ beneficium possidenda, præsenti carta tanquam nobis plurimum grata et accepta duximus
commendanda. Inclitus Rex Angliæ Henricus dedit eis, et carta sua confirmavit, domum quæ fuit Radulfi, filii
Riculfi, cum terra eidem domui adjacente ; ex dono autem Roberti, archidiaconi Baiocensis, habito domum ipsius
cum terra et virgulto circumadjacente ; et ex dono Mathæi, archidiaconi Wigorniensis, filii Odonis, filii Ogeri,
masuram quamdam quæ sita est juxta masuram quæ fuit Patricii, archidiaconi Baiocensis. Habent etiam quamdam
masuram matri ecclesiæ Baiocensi vicinam, quæ fuit Willelmi Sapientis, canonici Baiocensis, et duas alias masuras
versus portam Sancti Andreæ juxta murum, quas de ipsis tenent filii Garneri de Baiocis. Ut ergo hæc in perpetuum
manifesta fiant noticiæ futurorum, et stabilitatis inconvulsæ nitantur testimonio, scripti præsentis attestatione et
nostri appensione sigilli ea ipsa communivimus. Valete in Domino.


